
 � Tariximizə Milli Qurtuluş Günü kimi daxil olmuş 
1993-cü il iyunun 15-i xalqımızın şərəf tarixidir. Məhz o 
zaman – 1993-cü ilin iyun günlərində Heydər Əliyevin 
hakimiyyətə qayıdışı ilə qurtuluş savaşında qələbəyə doğru 
gedən uğurlu yolda ilk addımlar atıldı. 

Həmin dövrdə Azərbaycanda 
həyatın bütün sahələrində olduğu 
kimi, idmanda da dərin böhran baş 
verirdi. Bu sahənin şöhrət zirvəsinə 
gedən yolu da başlanğıcını məhz 
müstəqilliyimizi əbədi edən Mil-
li Qurtuluş Günündən götürdü. 
Ulu öndər Heydər Əliyev bədən 
tərbiyəsi və idmanın inkişafına 
diqqət çəkərək, “...İdman, bədən 
tərbiyəsi gənclərimizin daha da 
sağlam olması üçün lazımdır. Bu, 
müstəqil Azərbaycanın gələcəyi 
üçün əsasdır.”, - bu sahənin mühüm 
rolunu qeyd etməsi onun həyatımız 
üçün nə qədər böyük önəm daşıdı-
ğını göstərirdi. Eyni zamanda, məhz 
müstəqillik xalqımızın, xüsusən, 
gənclərimizin idman və fiziki hazırlıq 
sahəsində də imkanlarını açmaq, 
geniş nümayiş etdirmək imkanı verə 
bilərdi. Təəssüf ki, Azərbaycanın 
dövlət müstəqilliyinin bərpasının ilk 
illərində baş verən xaos, qarışıqlıq, si-
yasi-ideoloji və iqtisadi böhran bütün 
sahələrlə yanaşı, idmanın da bərbad 
hala düşməsinə səbəb olmuşdu. Pay-
taxt və regionlarda idman infrastruk-
turunun dağıdılması və yaxud digər 
məqsədlər üçün istifadə edilməsi 
geniş hal almışdı. 

Qeyd edim ki, Azərbaycanda 
idman infrastrukturu, əsasən, Heydər 
Əliyevin ölkəmizə ilk rəhbərliyi 
dövründə qurulmuşdu. O zamana 
qədər idmançılarımız SSRİ komanda-
sında beynəlxalq yarışlara, Olimpiya 
Oyunlarına ölkədən kənarda hazır-
laşırdılar. Heydər Əliyevin ölkəmizə 
hələ birinci rəhbərliyi dövründə 
-1969-cu ildən başlayaraq həyatın 
bütün sahələrində, eləcə də idmanda 
böyük diqqət və qayğının təzahürü 
olaraq, 1970-ci illərdə təkcə Bakı-
da minlərlə idman meydançası və 
şəhərciyi salınmışdı. 1973-cü ildə 
paytaxtımızda möhtəşəm idman 
sarayının təməli qoyularaq inşa edildi. 
Bir ildən sonra artıq ölkəmizin 36 
rayonunda 59 uşaq-gənclər id-
man məktəbində yüzlərlə uşaq və 
yeniyetmə müxtəlif idman növlərinin 
sirlərinə yiyələnməyə başlamışdı. 
Sonrakı illərdə paytaxt Bakıda və 
regionlarda qurulan idman infrast-
rukturu uşaq və yeniyetmələrdə bu 
sahəyə böyük maraq oyadaraq, onun 
kütləviliyinin təmin olunmasına ciddi 
təkan vermişdi. İdmana dövlət qayğısı 
həmin dövrdə çoxlu istedadlı idman-
çıların ərsəyə gəlməsi üçün geniş 
imkanlar yaratmışdı. 

Bu sahəyə tarixən marağın 
güclü olduğu Azərbaycanda bədən 
tərbiyəsi və idmanın vəziyyətinin bu 
qədər acınacaqlı hal alması gənclərin 
həyat tərzinə və sağlamlığına ciddi 

təsir göstərirdi. Müharibə şəraitində 
yaşayan bir ölkədə bu sahənin yox 
dərəcəsinə gətirilməsi gənclər ara-
sında zərərli vərdişlərə, qeyri-sağlam 
həyat tərzinə meyili artırırdı. 

Hələ sovetlər dövründə qazandığı 
müvəffəqiyyətlərlə məşhurlaşmış 
adlı-sanlı idmançılarımızın böyük 
əksəriyyətinin dözülməz şərait 
ucbatından Azərbaycanı tərk etmək 
məcburiyyətində qalması da o illərin 
acı reallığı idi. 

Heydər Əliyev idmanın, bədən 
tərbiyəsinin geniş imkanlarına 
diqqət çəkərək, onun ümumxalq 
hərəkatına çevrilməsi üçün gərgin 
fəaliyyətə başladı. Ulu öndər idma-
nın dövlətimizin dünyada tanınma-
sında, imicinin möhkəmlənməsində 
müstəsna rolunu önə çəkərək 
deyirdi: “İdman, bədən tərbiyəsi 
xalqın sağlamlığı ilə bağlı olan 
mühüm sosial sahədir. Azərbaycan 
bayrağı dünyada, demək olar ki, iki 
dəfə qaldırılır. Bu, bir Azərbaycanın 
dövlət başçısı hər hansı ölkəyə 
gələrkən və bir də idmançılarımız 
beynəlxalq yarışlarda çempion adını 

qazanarkən baş verir. Azərbaycan 
himni səslənir, dövlət bayrağı qal-
dırılır”.

Ümummilli liderin hakimiyyətə 
qayıdışından sonra dövlət siyasətinin 
prioritet qollarından birinə çevrilən 
bədən tərbiyəsi və idmanın inkişafı 
istiqamətində vacib tədbirlərin həyata 
keçirilməsi, bu sahədə çatışmazlıqlar 
və problemlərin aradan qaldırıl-
ması, idmançıların maddi rifahının 
yüksəldilməsi, gələcək qələbələr 
üçün stimul verilməsi ilə yanaşı, 
idman infrastrukturunun qurulması 
istiqamətində də önəmli addımlar atıl-
dı. 1993-cü ilin noyabrında ulu öndər 
dünya və Avropa səviyyəli yarışlarda 
yüksək nəticələr qazanmış idmançıla-
rı qəbul etdi. İdman sahəsinin həm də 
milli məfkurə, mədəni irs və düşüncə 
sistemi əsasında inkişafını dövlət 
siyasətinin əsas istiqamətlərindən biri 
kimi müəyyənləşdirən Heydər Əliyev 
idmançıların dövlətin xüsusi qayğısı 

ilə əhatə olunmalarının vacibliyini 
qeyd edirdi. 

1994-cü ildə ölkənin idman və 
gənclər həyatını özündə cəmləşdirən 
Respublika Gənclər və İdman Nazirli-
yi, 1995-ci ildə isə Azərbaycan İdman 
Fondu yaradıldı. İdman ictimaiyyəti 
ilə görüşündə ümummilli lider 

Heydər Əliyev bəyan etdiyi “Şəxsən 
mən söz vermişəm və indi də təsdiq 
edirəm ki, idmana xüsusi qayğını öz 
üzərimə götürmüşəm və əmin ola 
bilərsiniz ki, bu qayğını daim hiss 
edəcəksiniz”, fikirləri ulu öndərin 
Azərbaycan idmanının inkişafına 
nə qədər böyük önəm verdiyini 
sübut edirdi. Azərbaycanı müstəqil 
komanda kimi təmsil etdiyimiz ilk 
olimpiadada “Atlanta-1996”-da 
komandamızın qazandığı bir medalı 
Heydər Əliyev reallığa görə görkəmli 
nailiyyət adlandırdı. 

1997-ci ildə ulu öndər Heydər 
Əliyevin idman sahəsində həyata 
keçirdiyi siyasət keyfiyyətcə yeni 
və mühüm mərhələyə keçid aldı. 
Rəhbərlik etdiyi bütün sahələrdə 
yüksək nailiyyətlərə imza atan cənab 
İlham Əliyevin Milli Olimpiya 
Komitəsinin prezidenti seçilməsi ilə 
respublikamızda Olimpiya hərəkatının 
və bütövlükdə idmanın inkişafın-

da yeni mərhələnin əsası qoyuldu. 
Azərbaycanın Olimpiya Oyunlarında 
layiqincə təmsil olunmasına imkanlar 
yaratmaq, MOK-u beynəlxalq Olim-
piya ailəsində nüfuzlu bir təşkilata 
çevirmək, idmanın Olimpiya növləri 
ilə yanaşı, qeyri-olimpiya növlərini də 
inkişaf etdirmək, idmançıların sosial 

vəziyyətini yaxşılaşdırmaq, idmançı 
uğurunu və əməyini qiymətləndirmək, 
uşaq və yeniyetmələri idmana cəlb 
etmək əsas vəzifələrdən biri kimi 
qarşıda qoyuldu. 

Vacib işlərdən biri kimi 
beynəlxalq yarışların Azərbaycanda 
keçirilməsinə nail olmaq, beynəlxalq 
tədbirlərə fəal şəkildə qoşulmaq 
gündəmdə idi. O zaman ən kiçik 
beynəlxalq tədbirin belə ölkəmizdə 
keçirilməsi çox çətinlik yaradırdı. 
Bir tərəfdən infrastruktur problemi, 
digər tərəfdən dünyanın Azərbaycan 
həqiqətlərindən xəbərsizliyi öz 
işini görürdü. Çətinliklə də olsa, ilk 
beynəlxalq tədbirlərimizi Bakıda 
reallaşdırdıqdan sonra Azərbaycanın 
sülhsevər ölkə olması, beynəlxalq 
tədbirlərin təşkilində bacarığı, 
genişlənməkdə olan imkanları 
tədbirlər zamanı ölkəmizə gələnlərin 
diqqətini getdikcə özünə cəlb etməyə 
başladı. 

Ölkəmizdə idmanın maddi-
texniki bazasının inkişafı, idman-
çılara yüksək diqqət və qayğı artıq 
beynəlxalq arenalarda qazanılan 
nailiyyətlərdə özünü göstərirdi. İdman 
ictimaiyyəti ilə görüşündə ümummilli 
lider “Baxın, qısa bir müddətdə hər 
şeyi nə tez dağıtmaq olardı. Həmin o 
dağıntıları qısa bir müddətdə ara-
dan qaldırıb Azərbaycanın bugünkü 
simasını yaratmaq lazım idi. Biz bunu 
yaratdıq”, - deyə quruculuq sahəsində 
atılan önəmli addımlara diqqət 
çəkirdi. 

Azərbaycanda quruculuq erasının 
başlanması ilə bədən tərbiyəsi və 
idman da vahid qüvvəyə çevrilirdi. 
Nailiyyətlər özünü çox gözlətmədi. 
Sidney Olimpiadasında komandamız 
böyük qələbəyə imza atdı. Heydər 
Əliyev “Sidney-2000”-də iştirak 
etmiş olimpiyaçılarla və idman 
ictimaiyyəti ilə görüşdə “Ötən doq-
quz ildə Azərbaycanın müstəqillik 
dövründə bizim nailiyyətlərimiz az 

olmayıbdır. Ancaq indiyə qədər bütün 
xalqımızı, bütün vətəndaşlarımızı 
bu qələbə qədər, bu nailiyyət qədər 
sevindirən heç bir şey olmamışdır”, - 
deyə bu qələbənin xalqımız üçün nə 
qədər böyük önəm daşıdığını diqqətə 
çatdırdı. 

Sidney Olimpiadasından sonra 
istifadəyə verilən ilk Olimpiya İdman 
Kompleksinin açılışında iştirak edən 
Beynəlxalq Olimpiya Komitəsinin 
prezidenti Jak Roqqun “Məndən 
bu regionda idmanın inkişafını 
soruşduqda, böyük məmnuniyyətlə 
sizin ölkənizi nümunə göstərirəm”, 
- deməsi artıq bu inkişafa verilən ilk 
böyük qiymət idi. Daha sonra nüfuzlu 
beynəlxalq idman qurumlarının 
rəsmiləri dəfələrlə yüksək kürsülərdən 
Azərbaycan idmanının inkişafı ilə 
bağlı dəyərli fikirlər səsləndirmişlər. 

2000-ci ildən etibarən 
Azərbaycanın müxtəlif bölgələrində 
müasir tipli Olimpiya idman 
kompleksləri tikilib istifadəyə 

verilməyə başladı. İndi ölkəmizin elə 
guşəsi tapılmaz ki, orada mükəmməl 
idman infrastrukturu qurulmasın və 
bu iş uğurla davam etdirilir. 

Qurtuluş tariximiz Azərbaycan 
xalqının arzuladığı xəyalları bu gün 
gerçək edib. Bu sirr deyil ki, hər bir 
dövlətin idman nailiyyətləri, həm də 
onun inkişafının hansı səviyyədə oldu-
ğunu göstərir. Olimpiya oyunlarında, 
dünya və Avropa çempionatlarında 
nailiyyətlərimizin sayının durmadan 
artması, məhz Azərbaycanımızın hansı 
sürətlə inkişaf etdiyini əyani göstərirdi. 
Komandamız “Atlanta-1996”da 1, 
“Sidney-2000”də 3, “Afina-2004”də 5, 
“Pekin-2008”də 7, “London-2012”də 
10 medal qazanmışdısa, “Rio-2016”da 
18 medal əldə etdi! 

Müstəqil komanda kimi təmsil 
olunduğumuz “Atlanta-1996”-da 21 
idmançıdan biri medal qazanmışdısa, 
Rio Olimpiadasında 56 idmançıdan 
18-i medalçılar sırasında yer aldı. 
Daha bir statistikanın müqayisəsi 
son illər bu sahədə nə qədər sürətlə 
irəlilədiyimizi sübut edir. Müstəqil 
ölkə kimi təmsil olunduğumuz 6 
olimpiadada cəmi 44 medal qazan-
mışıqsa, bu medalların 18-i məhz 
son Olimpiadanın – “Rio-2016”-nın 
payına düşür. Bu möhtəşəm qələbələr 
Azərbaycana böyük şərəf gətirmişdir.

Ulu öndər Azərbaycanın li-
der dövlət olmasını arzulayırdı və 
istəyirdi ki, dünya ölkəmizin nəyə 
qadir olduğunu görsün. Ümummilli 
liderimizin arzuları Prezident İlham 
Əliyevin rəhbərliyi ilə Azərbaycan 
xalqı tərəfindən uğurla həyata keçi-
rilir. Azərbaycan bu gün dünyanın 
lider dövlətləri arasında böyük nüfuz 
qazanıb. Azərbaycan Avropanın ən 
böyük idman tədbiri olan Avropa 
Oyunlarının vətənidir. İlk Avropa 
Oyunlarında komandamızın Rusiya-
dan sonra ikinci yerdə qərarlaşması 
möhtəşəm quruculuq işlərinin əyani 
sübutudur. İslam dünyasının ən böyük 
idman tədbirini yüksək səviyyədə 
keçirməklə, müsəlman dünyasına 
böyük töhfələr verən ölkəmizin 
güclü potensialı bu mötəbər oyun-
ların nəticələrində özünü göstərdi 
– müsəlman ölkələrinin komandaları 
arasında birinci yer! “Formula-1” 
kimi dünyanın ən məşhur yarışla-
rının ölkəmizə gətirilməsi daha bir 
uğurumuzdur. Azərbaycan dünya-
nın idman mərkəzlərindən birinə 
çevrilib. Dünya ölkəmizi ən güclü 
idman dövlətlərindən biri kimi tanıyır. 
Ölkəmiz örnək kimi dünya ölkələrinə 
nümunə göstərilir. Ulu öndərin arzusu 
bu idi! Müasir, müstəqil Azərbaycanı 
dünyada tanıtmaq və möhtəşəm 
qələbələrimizlə dünyaya nümunə 
olmaq!

Ağacan ABİYEV, 
Milli Olimpiya Komitəsinin baş 
katibi, Milli Məclisin deputatı, 

professor

Dünya Bankı ilə ədliyyə sahəsində 
birgə layihələr uğurla həyata keçirilir

 � Son illər Azərbaycan Prezidenti İlham Əliyevin 
rəhbərliyi ilə məhkəmə hakimiyyətinin müstəqilliyinin 
möhkəmləndirilməsinə xidmət edən islahatlar aparılır, ədalət 
mühakiməsinə çatımlılıq, vətəndaşların məhkəmələrə müraciət 
imkanları asanlaşdırılır, məhkəmə infrastrukturunun yüksək 
statusuna uyğun müasirləşdirilməsi və “elektron məhkəmə” 
informasiya sisteminin tətbiqi üzrə ardıcıl tədbirlər görülür.

Ədliyyə Nazirliyinin mətbuat 
xidmətindən bildiriblər ki, 
bu sahədə islahatlara nüfuzlu 
beynəlxalq qurumlar tərəfindən 
də böyük maraq göstərilir. Dünya 
Bankı ölkəmizdə məhkəmə-hüquq 
islahatlarına dəstək göstərir. On 
ildən artıqdır ki, ədliyyə sisteminin 
müasirləşdirilməsinə dair birgə 
layihələr uğurla həyata keçirilir. 
Bu layihələr çərçivəsində, habelə 
dövlət büdcəsi hesabına paytaxtda 
və bölgələrdə 14 məhkəmə üçün 
yeni, müasir binalar və komplekslər 
tikilərək istifadəyə verilib. Hazırda 
isə 7 məhkəmə üçün belə binaların 
inşası aparılır. Bir çox məhkəmə 
bina və komplekslərin açılışlarında 
dövlətimizin başçısı şəxsən iştirak 
edib, müvafiq tövsiyə və tapşırıqla-
rını verib.

İyunun 14-də ədliyyə naziri 
Fikrət Məmmədov ölkəmizdə 
səfərdə olan Dünya Bankının icraya 
dəstək missiyasının nümayəndələri 
ilə görüşüb.

Milli Qurtuluş Günü ərəfəsinə 

təsadüf edən görüşdə nazir xal-
qımızın xilaskarı ümummilli 
lider Heydər Əliyevin müəyyən 
etdiyi dövlət inkişafı kursunu 
uğurla həyata keçirən Prezident 
İlham Əliyevin rəhbərliyi ilə 
ölkəmizin sürətli inkişafını, yenicə 
istifadəyə verilmiş Trans-Anadolu 
qaz kəmərinin (TANAP) qlobal 
əhəmiyyətini vurğulayıb. 

Nazir dövlətimizin başçısının 
siyasi iradəsi ilə məhkəmə sis-
teminin təkmilləşdirilməsi üzrə 
görülən işlərdən danışıb, Dünya 
Bankı ilə ədliyyə sahəsində uzun 
müddətdir səmərəli əməkdaşlıq 
edildiyini, Bankın məhkəmə-hüquq 
islahatlarına dəstəyini qeyd edərək 
ədliyyə və məhkəmə infrastruk-
turunun müasirləşdirilməsi üzrə 
birgə həyata keçirilən layihələrin 
nəticələrini vurğulayıb. Bildirilib 
ki, aparılan islahatlara beynəlxalq 
maraq artaraq artıq bir çox 
dövlətlərin nümayəndələri müsbət 
təcrübəmizdən bəhrələnmək üçün 
ölkəmizə səfərlər edir.

Dünya Bankının ölkəmizlə 
əməkdaşlığını yüksək 
qiymətləndirən Bankın Avropa 
və Mərkəzi Asiya regionunun 
dövlət idarəçiliyi üzrə mene-
ceri Daniel Boys bu layihənin 
Bankın 25 il ərzində müxtəlif 
sahələrdə həyata keçirdiyi 50-dən 
çox layihələr içərisində ən uğur-

lularından olduğunu qeyd edib. 
Azərbaycanın məhkəmə sistemində 
nailiyyətlərinin artıq beynəlxalq 
aləmdə tanındığını və müxtəlif 
beynəlxalq mükafatlara layiq bilin-
diyini söyləyib. 

Nümayəndə heyəti səfər zamanı 
layihə çərçivəsində inşa olunmuş 
müasir Şəki məhkəmə kompleksi 
ilə tanışlıqdan məmnunluğunu ifadə 
edərək, bu sahədə həyata keçirilən 
tədbirlərin, o cümlədən ən qabaqcıl 
informasiya kommunikasiya tex-
nologiyalarının, xüsusilə elektron 
məhkəmə informasiya sisteminin 
tətbiqinin şahidi olduqlarını bildirib. 
Həmçinin birgə layihənin icrası 
barədə məlumat verilib, onun da-
vam etdirilməsinin perspektivlərinə 
dair faydalı fikir mübadiləsi aparı-
lıb.

Qonaqlar nazirlikdə bu il 100 
illiyi qeyd edilən Azərbaycan 
ədliyyəsinin tarixi muzeyi ilə tanış 
olublar.

AZƏRTAC

M.V.Lomonosov adına Moskva Dövlət Universitetinin 
Bakı filialı iş yerlərinə sənədlərin qəbulunu elan edir

 � M.V.Lomonosov adına Moskva Dövlət Universitetinin Bakı filialı müsabiqədə 
iştirak etmək üçün aşağıda qeyd olunan iş yerlərinə sənədlərin qəbulunu elan edir:

Tədris-metodiki şöbənin müdiri, (1 yer).
Dekan (filologiya fakültəsi, 1 yer).
Vəzifələri tutmaq üçün müsabiqədə ali təhsilli, 

elmi dərəcəsi və elmi adı olan, Azərbaycan və rus 
dillərini sərbəst bilən, tədris prosesinin təşkili və 
idarə olunması sahəsində ən azı 3 il və ya ali təhsil 

müəssisəsində tədris sahəsində ən azı 5 il iş stajı 
olan əməkdaşlar sənəd verə bilərlər. 

Müsabiqədə iştirak etmək istəyən şəxslər aşağı-
dakı sənədləri təqdim etməlidirlər:

• şəxsiyyəti təsdiq edən sənədin surəti
• CV

• ali təhsil haqqında sənədin surəti
• elmi dərəcəsi və elmi adı təsdiq edən sənədin 

surəti
Müsabiqədə iştirak etmək istəyənlər sənədləri 

18 iyun 2018-ci il tarixindən 10 iyul 2018-ci il 
tarixi saat 17:00-dək hr@msu.az elektron poçt 
ünvanına göndərməlidir.

Əlaqə telefonu: + 99412 598 93 28. 

AZƏRTAC

Gömrük Komitəsi ilə FAO arasında beynəlxalq 
təcrübənin ölkədə tətbiqi müzakirə olunub

 � İyunun 14-də Dövlət 
Gömrük Komitəsinin sədri, gömrük 
xidməti general-leytenantı Səfər 
Mehdiyev BMT-nin Ərzaq və Kənd 
Təsərrüfatı Təşkilatının (FAO) 
Azərbaycandakı Tərəfdaşlıq və 
Əlaqələndirmə Ofisinin rəhbəri Mələk 
Çakmak ilə görüşüb.

Dövlət Gömrük Komitəsinin mətbuat 
xidmətindən bildirilib ki, görüşdə FAO-nun 
Azərbaycandakı fəaliyyəti, o cümlədən 
Dövlət Gömrük Komitəsi və FAO arasında 
əməkdaşlıq, qabaqcıl beynəlxalq təcrübənin 
ölkədə tətbiqi və digər məsələlər müzakirə 
olunub.

Azərbaycanın gömrük xidməti ilə FAO ara-
sında əməkdaşlıq münasibətlərindən söhbət açan 
Dövlət Gömrük Komitəsinin sədri Səfər Mehdiyev, 
bu əlaqələrin bundan sonra da inkişaf edəcəyinə 
əminliyini bildirib.

Komitə sədri son illər Prezident İlham 
Əliyevin rəhbərliyi ilə ölkədə həyata keçirilən 
iqtisadi islahatların, xüsusilə qeyri-neft sektorunun 
inkişafına təkan verdiyini, bu sahədə əldə olunan 
nailiyyətlərin nəticəsi olaraq ixrac potensialının 
da artdığını diqqətə çatdırıb. Səfər Mehdiyev 
Azərbaycanda müşahidə olunan iqtisadi inkişafın 
ölkədə ərzaq təhlükəsizliyinin təmin edilməsinə də 
müsbət təsir göstərdiyini bildirib.

Kənd təsərrüfatının inkişafında və ərzaq 
təhlükəsizliyinin qorunmasında həyata keçirilən 

layihələrin rolunu xüsusi qeyd edən Səfər 
Mehdiyev, Dövlət Gömrük Komitəsinin göm-
rük sərhədində baytarlıq, sanitar və fitosanitar 
nəzarətini də həyata keçirdiyini söyləyib.

Komitə sədri fitosanitar nəzarətini həyata 
keçirən müfəttişlərin peşə biliklərinin artırılması 
məqsədilə təşkil olunan bir çox seminarlara, eləcə 
də FAO-nun “Azərbaycanda fitosanitar nəzarətin 
və diaqnostik xidmətlərin gücləndirilməsi” 
layihəsi çərçivəsində alınmış müfəttiş dəstlərinin 
Dövlət Gömrük Komitəsinə təqdim edilməsinə 
görə minnətdarlığını bildirib, gömrük xidməti 
ilə FAO arasında qarşılıqlı faydalı əməkdaşlığın 
Azərbaycanda ərzaq məhsullarının təhlükəsizliyinə 
və keyfiyyətinə nəzarətin daha da gücləndirilməsi 
işinə bundan sonra da töhfə verəcəyinə ümidvar 
olduğunu bildirib.

BMT-nin Ərzaq və Kənd Təsərrüfatı 
Təşkilatının (FAO) Azərbaycandakı Tərəfdaşlıq 
və Əlaqələndirmə Ofisinin rəhbəri Mələk Çakmak 
FAO və gömrük xidməti arasında münasibətlərin 
yüksək səviyyədə olduğunu deyib.

Rəhbərlik etdiyi ofisin Azərbaycanda real-
laşdırdığı layihə və proqramlar barədə məlumat 
verən Mələk Çakmak FAO-nun gələcək planların-
dan da danışıb. Ofisin rəhbəri Azərbaycan kənd 
təsərrüfatında məhsuldarlığın artımı ilə yanaşı, 
qida təhlükəsizliyinə xüsusi diqqət yetirilməsinin 
önəmini vurğulayıb.

Görüşdə qarşılıqlı maraq doğuran məsələlər 
ətrafında fikir mübadiləsi aparılıb.

AZƏRTAC

15 iyun 2018-ci il, cümə6

...İdman, bədən tərbiyəsi gənclərimizin daha da sağlam 
olması üçün lazımdır. Bu, müstəqil Azərbaycanın gələcəyi 
üçün əsasdır.

Heydər ƏLİYEV 
Ümummilli lider

Azərbaycanın bugünkü simasını 
YARADAN ŞƏXSIYYƏT


